
Дар ин навиштор шаклгирӣ ва тањаввули андешањои таърихии академик Бобоҷон Fафуров дар 
бораи ҷойгоњи Темурмалик мавриди наќд ва баррасӣ ќарор гирифтааст.  Қайд  шудааст, ки мавзўи 
таърихи дифои Хуҷанд аз лашкари муғул ва таъйини нақши таърихии Темурмалик дар ин 
мубориза аз ҷониби академик Б.Ғафуров бори нахуст бо ҳамкории А. Прохоров дар китоби 
«Таджикский народ в борьбе за свободу и независимость своей родины» ироа гардида буд. Баъди ин 
дар тӯли беш аз 30 сол дидгоњи Б. Ѓ. Ѓафуров дар ќазияи ҷойгоњи таърихии Темурмалик дар осори 
илмии минбаъдаи эшон - «Таърихи ќадимтарин, ќадим ва асрњои миёна», «Тоҷикон» ва ғ.ифода 
ёфтаанд. Собит мешавад, ки дидгоњи ќатъӣ ва нињоии Б. Ѓ. Гафуров пиромуни ҷойгоњи таърихии 
Темурмалик дар китоби «Тоҷикон» баён шудааст, ки мардуми Хуҷандро омили аслии 
созмондиҳандаи  ин  мубориза  дониста, њамзамон Темурмаликро, сарфи назар аз хостањои ғоявии 

њокими ваќт, ба унвони ќањрамони беназари таърихи миллӣ муаррифӣ намудааст. 
 

Ключевые слова: Тимур Малик, история Худжанда, история монгольского нашествия, история 
Хорезмшахов, Бободжон Гафуров 

В статье анализируется место и роль Тимурмалика в исследованиях академика АН СССР Б. Г. 
Гафурова. Автор пытается показать формирование и развитие взглядов этого ученого по 
вопросам истории завоевания Худжанда монголами в 1219-1220 гг. При этом особое внимание 
уделяется анализу определения места и роли Тимурмалика в национальной истории. Отмечается, 
что тема истории защиты Худжанда от монгольского войска и определение исторической роли 
Тимурмалика в этой борьбе впервые обсуждались академиком Б. Гафуровым в сотрудничестве с 
А. Прохоровым в книге «Таджикский народ в борьбе за свободу и независимость своей родины». 
Подчеркивается, что после публикации этой книги более 30 лет видение Б. Гафурова 

относительно исторического места Тимурмалика отразились в его последующих научных трудах 

- «Древнейшая, древняя и средневековая история», «Таджики» и др. Доказывается, что твердый и 
окончательный взгляд Б. Гафурова на историческое место Тимурмалика выражен в книге 
«Таджики», в которой народ Худжанда рассматривается как главный организатор этой борьбы, 
а Тимурмалик, вопреки односторонности советской идеологии, как уникальный герой 
отечественной истории. 

 

Key words: Timur Malik, history of Khujand, history of the Mongol invasion, history of Khorezmshahs, 

Bobojon Gafurov 

The article analyzes the place and role of Timurmalik in the research of the academician of the USSR 

Academy of Sciences B.G. Gafurov. The author tries to show the formation and development of the views of 

this scientist on the history of the conquest of Khujand by the Mongols in 1219-1220. At the same time, 

special attention is paid to the analysis of the definition of the place and role of Timurmalik in national 

history. It is noted that the theme of the history of the defense of Khujand from the Mongol army and the 

definition of the historical role of Timurmalik in this struggle were first discussed by academician B. 

Gafurov in cooperation with A. Prokhorov in the book "Tajik people in the struggle for freedom and 

independence of their homeland." It is emphasized that after the publication of this book for more than 30 

years B. Gafurov's vision of the historical place of Timurmalik was reflected in his subsequent scientific 

works - "The most ancient, ancient and medieval history", "Tajiks", etc. It is proved that the firm and final 

view of B. Gafurov to the historical place of Timurmalik is expressed in the book "Tajiks", in which the 

people of Khujand are regarded as the main organizers of this struggle, and Timurmalik, in spite of the one-

sidedness of Soviet ideology, as a unique hero of national history. 
 

Профессор Н.Турсунов, шояд аз нахустин муњаќќиќоне бошад, ки таваҷҷўње бар осори Б. Ѓ. 
Ғафуров дар ҷињати тањќиќи таърихи дифои Хуҷанд дар баробари њамлаи муѓул карда бошад. 
Чунончӣ, эшон дар бахши марбут ба таърихнигории мавзўи таърихи дифои Хуҷанд ва ҷойгоњи 
Темурмалик, ки «Темурмалик дар асарњои илмї, адабї ва њунарї» ном дорад, зимни овардани 
номҳои чанде аз пажўњишгарон, аз ќабили: де Оссон, Г. Вамберї, Ш. Шефер, В. В. Бартолд, А. 
А. Семенов, З. Ш. Раљабов, А. Ю. Якубовский, И. П. Петрушевский, С. Айнї, ишорае бар 
тањќиќоти Б. Ѓ. Ѓафуров кардааст [19, c. 20-36; 174-180].  

Нигорандаи ин сатрњо низ дар чанде аз пажўњишњои худ, зикре аз зањамоти илмии Б. Ѓ. 
Ѓафуров дар тањќиќ ва баррасии таърихи њодисаи забти Хуљанд тавассути муѓул ва љойгоњи 
Темурмалик намуда[4]. Агарчӣ, иќдомоти њар ду муаллифи фавќ, аз диди илми историографияи 
мавзўъ усулианд, вале њеҷ кадоме аз онон ќасди тањлили вежаи илмӣ дар ҷињати таъйини 
шаклгирӣ ва тањаввули фикрии академик Б. Ѓафуров дар робита бо таърихи њодисаи Хуҷанд ва 
ҷойгоњи Темурмаликро надоштаанд.  

Дар ин навиштор, нигоранда наќд ва баррасии тањаввули фикрии Б. Ѓ. Ѓафуровро дар 
мавзўи таърихи дифои Хуҷанд дар ҷанги зидди муѓул аз аслитарин њадафи тањќиќи хеш ќарор 
дода, саъй кардааст то сањми Б. Ѓ. Ѓафуровро дар ҷињати таъйини наќши таърихии Темурмалик 
дар таърихи њамлаи муѓул ба сарзамини ниёкон ба гунаи вузуњ нишон бидињад.  

Барои дарки диди ќатъӣ ва нињоии академик Б. Ѓ. Ѓафуров, дар мавриди њодисаи Хуҷанд ва 
шахсияти таърихии Темурмалик, мусаллам аст, дар сафањоти китоби гаронмояи «Тоҷикон» 
баён гардидааст, ташхиси сарчашмаи аслӣ ва бунёдии дидгоњи эшон, муњим ба назар мерасад 
[7,c.15.].  

Баъйид нест, бархе њам њадс ва тахмин бар он дошта бошанд, ки решањои дидгоњи илмӣ ва 
таърихии Б. Ѓ. Ѓафуров, на танњо дар бањси мавриди назар, балки дар бањсњои дигари марбут ба 
таърихи муборизоти мардуми тоҷик, мањз дар китоби «Тоҷикон ва талошњоии таърихии онњо 
барои озодии ватан. (Очеркњо аз таърихи тоҷикон ва Тоҷикистон)», ќарор дорад. Аммо ќабл аз 
ин ки дар бањси тањаввули афкору андешаи соњиби китоби «Тоҷикон» нисбат ба ќазияи ҷойгоњи 
Темур малик дар таърихи муборизоти милли-озодихоњии мардуми тоҷик рўшанӣ андохта 
шавад, бењтар ва муфидтар аст, ба наќди тарҷумаи тоҷикии ин китоби арзишманди устод Б. Ѓ. 
Ѓафуров пардохта шавад, то возењ дида гардад, мо ањли илму тањќиќ, нисбат ба ҷойгоњи осори 
гаронмояи устодон ва дар дарки андешањои илмии бузургони илм то чӣ андоза бетаваҷҷўњӣ ва ё 
ба чӣ њадде кўтоњандешињо роњ медињем.  

Тарҷума ва тафсири ноќис. Боиси хушњолист, ки соли 2012 китоби Б. Ѓ. Ѓафуров ва Н. 
Прохоров зери унвони «Тоҷикон ва талошњоии таърихии онњо барои озодии ватан. (Очеркњо аз 
таърихи тоҷикон ва Тоҷикистон») бо тарҷума, тавзењ ва тањрири Зиё Абудулло ва Истад 
Ќосимзода дар интишороти «Адиб» дар 256 сафња аз чоп баромад. Муњаррири масъул 
шодравон Фарњоди Карим аст.  

Дар китоби марвиди наќд низ омадааст: «Асар ки замони њассос ва даргири ҷанг бо рўњияи 
муборизаю пайкор бањри озодиву истиќлолият аз фашизм рўйи кор омадааст ва ањамияти 
таърихияш њаргиз зудуда намегардад, нашриёти «Адиб» лозим донист, онро аз русӣ тарҷума ва 
ба хонандаи имрўзӣ пешкаш намояд» [16].  

Ишораи мутарҷимони китоб дар мавриди таѓйири унвони аслии он дар тарҷума, мабнӣ бар 
ин ки: “Тоҷикон ва талошњоии таърихи онњо барои озодии ватан. («Очеркњо аз таърихи 
тоҷикон ва Тоҷикистон») кардаанд, шояд аз диди санъати китобфурўшӣ дуруст бошад, вале аз 
диди ахлоќи илмӣ, њамчунин иќдоми мутарҷимонро, бахусус пас аз гузашти дањњо сол аз фавти 
муаллифин, чандон муносиб ва усулӣ ва набояд донист.  

Бо њар сурат, эроди аслии мо аз тарҷумаи унвони китоб, на дар мавриди таѓйири унвони 
аслии китоб, балки адами дарки маонии таърих ва тањрифи ноамдии мўњтавои навиштањои 
муаллифи он аз сўйи мутарҷимин аст.  

Нахуст, мутаваҷҷењ бояд шуд, дар унвони русии китоби мавриди назар, на таърихи кулли 
миллати тоҷик, балки ҷузъи муњимми он, яъне: тавсифи наќши муборизоти озодињоњии тоҷикон 
дар тўли таърих аст.  

Дувум, ин китоб на «очеркњо», балки «очерк» ё «баён»-е аз баёноти таърихи куллии тоҷикон 
ва Тоҷикистон аст.  

Таъкиди мутарҷимoн бар ин ки мўњтавои ин китоб, моњиятан дуруст мебошад, дар воќеъ, он 
як бардошти мутлаќо ѓалат аз тањаввулоти андешањои илми таърихнигорӣ ва аз мўњтавои аслии 
китоби мавриди назар аст.  

Зимнан, решањои шаклгирии дидгоњњои илмии Б. Ѓ. Ѓафуровро дар мавриди бањсњои 
таърихи миллӣ, набояд дар њамин китобе, ки бо њамуаллифӣ дар замони хосе навишта шудааст, 
ҷуст, балки мебояст бар ҳар як суханҳои муаллифи китоби «Таърихи мухтасари халќи тоҷик», 
ки нахуст ба забони тоҷикӣ [14] ва сипас солњои 1952 [10]ва1955 (11) ва нињоят дар китоби 
«Тоҷикон» (соли 1972, ба русӣ) ба чоп расидaаст [12], муќоиса намуд.  

Ва аммо ин њол, ошноӣ ва баррасии тарҷумаи як бахши кўчак аз китоби куллӣ, ки марбут ба 
таърихчаи муќовимати хуҷандиён алайњи муѓул бо сарварии Темурмалик (солњои 1219-1220) 
аст, нишон медињад, ки алорраѓми талошњои зиёди мутарҷимoн дар ҷињати интиќоли мўњтаво 
ва андешањои илмии муаллифони китоб ба забони тоҷикӣ, бо камоли таассуф, дар тарҷумаи 
онон мавориде пеш омада, ки аз диди илми таърихнигорӣ ва равишњои тарҷумаи мутуни 
таърихӣ дар кулл наметавон мусбат арзёбӣ кард.  

Саъй мекунам, дар зер бо овардани мисолњое аз матни тоҷикӣ, дурустии бардошти хешро 
нисбат ба шеваи тарҷумаи тоҷикии он иброз намоям.  

Чунончӣ, ҷумалот, иборот ва каламоти зиёдеро фаќат аз зикри таъричаи воќеаи забти 
Хуҷанд тавассути муѓул метавон мушоњида намуд, ки чӣ аз диди меъёрњои тарҷума ва чӣ аз 
назари шарҳои илми таърихнигорӣ, дучори навоќисе шудаанд: Аз ҷумла, дар тарҷумањо 
ибороти зайл ин гуна омадаанд:  

«После захвата Бухары и Самарканда» - «Баъд аз Бухоро ва Самарќанд»; «в их осаде» - 
«истилои он шањрњо»; «обрушились на этот древний таджикский город» - «ба сари ин шањри 
ќадими тоҷикон чун мўру малах рехтанд»; «смелый таджикский воин» - «сарбози ҷасури тоҷик»; 
«оставил Ходжент» - «Хуҷандро вогузошт», «ибо защита его была безнадежной» - «зеро њимояи 
он бефоида буд»; «в километре ниже Ходжента» - «як километр дуртар аз Хуҷанд»; 
«камнеметные орудия» - «силоњи сангандоз», «монголы решили» - «муѓулон хостанд»; 
«покрытых сырым войлоком» - «намади тар» ва ибораи «по ночам и рано утром» - «шабњангом 
ё ваќти сањар» тарҷума шудаанд (16, С. 130), ки чандон мутобиќ бо маъниӣ ва мазомини матни 
таърихӣ нестанд. Тарҷумаи сањењ ва илмии ибороти фавќ, аз назари нигорандаи сутур бояд ба 
гунаи зайл мешуданд:  

«Баъд аз тасарруфи Бухоро ва Самарќанд»; «дар муњосираи он шањрњо»; «ба сари ин шањри 
кўњани тоҷикон фурў рехтанд»; «ҷанговари шуҷои тоҷик»; «ба фосилаи як километр пойинтар 
аз Хуҷанд»; «манҷаниќњо»; «муѓулон тасмим гирифтанд», «бо намади тар пўшида», «шабонгањ 
ва бомдод» ва ѓ. Зимнан, дар матни тоҷикии китоби Б. Ѓ. Ѓафуров ибораи «як километр 
поёнтар аз Хуҷанд» истифода шудааст [14,c.240].  

Ё ки: тарҷумаи ҷумлаи зайл: «Используя труд многочисленных пленных, они привозили с гор 
камни и бросали их в реку» низ чандон дар китоби мавриди назар чандон сањењ нест, зеро дар он 
ибораи «њазорон асир» дуруст тарҷума, ба кулл нашудааст. Ибороте, чун: «поплыл вниз по 
реке» - «ба равиши оби руд сўйи ҷануб», «голодные собаки» - «саги гурусна», «ускакали далеко 
вперед» - «пеш давида» - «перешиб цеп» - «канда партофт» [16, c.131]низ маънии тафосири 
њаводисро тањриф намудаанд ва ибороти фавќ мебояст ба гунаи зайл тарҷума мешуданд: «ба 
рўйи об равон шуданд», «сагони гурусна», «ҷилав гирифтанд» ва ѓ.  

Љумалот ва ибороти дигаре, чун: «Темурмалик встретил» - «Темурмалик дид», «мост из 
судов» - «мисли кўпрук» - «вступать в бой» - «ба набард дароянд», «рассказывает упомянутое 
письмо» - «хотирнишон шудааст» (16, С. 131) низ дучори мушкилоти нањвӣ шудаанд. Бењтар 
мебуд, агар ибороти фавќуззикр дар ин шакл баргардон мешуданд: «Темурмалик рў ба рў шуд», 
«завраќпул», «шурўъ ба набард карданд»; «дар номаи фавќ омадааст» ва ѓ.  

Тарҷумаи бахше, ки њикоят аз ҷангњои хуҷандиён дар сањрои Борчалиѓкант ва аз њаводиси 
Хоразм мекунад, низ дорои мушкилотест. Чунончӣ, ибороти русӣ, аз ќабили: «все до одного 

сложили свои головы» - «њама якҷоя ба њалокат расиданд», «где сосредоточились уцелевшие от 
разгрома силы хорезмшаха» - «дар он ҷо ќуввањои ҷангии зиндамондаи Хоразмшоњро ба њам 
овард»; «выжидательная позиция - «фурсатёоб», «в Иран» - «сўйи Эрон», «в полной нишите» - 
«ба камбаѓаливу хорию зорӣ», «ряд чувствительные удары» - «зарбањои њалокатовар», «не был 
в состоянии…» - «имкони мувофиќ» - «тюркские военачальники хорезмшаха» - «сарлашкарњои 
туркнаҷод»(!), «необходимые контакты» - «алоќаи зарурӣ», «главным городом его удела» - 
«мулки асосии ў», «оружие и припасы» - «силоњ ва захирањои хўрок» [16, c. 132] тарҷума 
шудаанд, ки бо камоли таассуф, маънии аслии итилоњ коњиш ёфтааанд.  

Њамчунин, ибороте, ба монанди: «значительное войско» - «сарбозони њангуфт», «тюркские 
элементы» - «дар пањлўи туркнаҷодон», «выступил навстречу монголам»), - «ба пешвози 
муѓулњо бархоста» - «занял позицию» - «истењќом гирифтанд», «действуя отсюда» - «ин ҷо ў ба 
амал даромада» тарҷума шудаанд. [16, c. 133].  

Ибороти тоҷикии корбурдшудаи мазбур дар тарҷумаи мутарҷимoн аз дид ва меъёри илми 
таърихнигорӣ сањењ нестанд, бад-ин далел, мутарҷимoн ва муњаррoни китоби мавриди назар, ба 
тамомии талошњояшон натавониста моњияти воќеоти марбут ба таърихи мавриди назарро 
барои хонандагон ва њаводорони таърихи миллӣ ба дурустӣ интиќол бидињанд.  

Чунин менамояд, адами ногоњӣ аз таърихи сиёсӣ ва низомии асри муѓул ва ошно набудани 
мутарҷимoн ва муњаррирони китоби мазбур бо мутуни таърихии асри куњан ва истилоњои вежаи 
ањди муѓул, боис шуда, то тарҷума ва тафсири матни илмии марбут ба таърихи дифои шањри 
Хуҷанд бо мушкилоте, ки зикраш омад, рў ба рў шаванд.  

Зимнан, бояд мутаваҷҷењ шуд, дар фазои илмии кишвар бори аввал нест, ки ба далели адами 
масъулияти илмии тарҷумонон ва муњаррирон, моњияти илмии осори устоди таърих Бобоҷон 
Ѓафуров, албатта, нохоста, ба дараҷаи ношинохтанӣ тахрибу тањриф карда ва доранд мекунанд 
[3]. 

Фаќат донистани забони русӣ ва ё ошно будани афроде бо забон ва хатти форсӣ набояд 
далоиле шаванд, ки ноогоњона ва аз роњи њавас масъулияти воќеъан, сахтеро дар ҷињати анҷоми 
корњои илмӣ бар ўњда дошта бошанд. Сарењан, метавон гуфт, ки њамчунин мантиќ ва амали 
бархўрдро бо илми таърих ва ҷойгоњи он дар њеч кишваре, ки донишро пос медорад, надоранд.  

Ба далели вуҷуди масъулият аст, ки осори таърихии ниёкони моро дар донишгоњњо ва 
марокизи илмӣ-фарњангии кишварњои пешрафтаи дунёи Ѓарб, фаќат ва фаќат, мутахассисон ва 
коршиносони дараҷаи аввал ва барҷастатарин ховаршиносон анҷом медињанд.  

Агар хостори эњтиром бошем, пас бояд нахуст суннатњои номатлубро бишканем. Сарењан, 
бояд пеши роњи њавастозињо дар фазои илм гирифта шавад. Нигорандаи навиштор борњо 
таъкид варзида, ки мутуни илмӣ-таърихиро бояд њатман мутахассис ва донандаи манобеи 
таърихӣ тарҷума ва тасњењ намояд, дар ѓайри сурат, кореро анҷом хоњем дод, ки барои ҷомеа 
чандон судманд нахоњад буд.  

Наќди дидгоњ. Он гуна, ки зикр шуд, китоби мавриди наќд ба забони русӣ навишта шудааст. 
Чунин ба назар мерасад, пас, аз гузашти камтар аз њафтод соли чопи ин китоб, ҷойгоњии илмии 
он боз њам аз сўйи муњаќќиќон ба ҷиддият таъйин нашудааст. Вале он чӣ, маълуму машњур аст, 
ин аст, ин тањќиќи арзишманд дар он рўзгори пас аз Ҷанги дувуми ҷањонӣ наќши бисёр 
муассире ба ҷањонбинии мардумони собиќ шўравӣ доштааст.  

Гуфтанист, ки байни таърихи дифои шањри Хуҷанд дар баробари њуҷуми муғул аз ду вижагӣ 
бархўрдор аст: Нахуст, ин аст, ки манобеи аслии баёни таърихи дифои шањр ва тавсифи 
муќовимати мардуми Хуҷанд тањти рањбарии Темурмалик дар ин китоб даќиќан маълум нест. 

Дувум, муаллифон ишорае бар осори илмӣ ва ё манобеъи аслӣ надодаанд. Ин амр бар он дорад, 
ки мухотабони аслии китоб на доирањои илмӣ, балки доираи васеи хонандагон ва њаводорони 
таърихи халќњои Осиёи Марказӣ будааст.  

Ба эњтимоли ќавӣ, баёни таърихи истилои шањри Хуҷанд бар пояи навиштањои В. В. Бартолд 
сурат гирифта ва дур њам нест, аз сўйи муаллифон истифодаи фаровон шуда бошад. Вале он чӣ, 
ки баёни муаллифони китоби мавриди назарро аз навиштањои В. В. Бартолд ва низ аз наќли 
бадеи устод Садриддин Айнӣ мутаммойиз менамояд, кўшиши систембандии дидгоњи илмист 
(агарчӣ, дар шакли номуназзаму пароканда баён гардидааст) пиромуни ҷойгоњи Темурмалик 
дар таърихи муборизоти миллиро озодихоњии мардуми тоҷик дар тўли таърихи беш аз 
дуњазорсолаест.  

Аз назари илмӣ, баёни таърихи дифои Хуҷанд дар баробари њамлаи муѓулро, метавон яке аз 
муваффаќтарин бахшњои китоби мазбур муаррифӣ кард. Муаллифон тавонистаанд бо як 

мањорати вежаи нависандагӣ муборизот ва аз худгузаштагињои мардуми Хуҷанди асри XIII-ро 
бипардозанд.  

Аз диди фалсафаи таърих баёни таърихи дифои Хуҷанд тањти рањбарии Темурмалик низ 
ќобили васф аст, зеро ки ин бахш аз китоб, дар воќеъ, яке аз ҷаззобтарин бахшњо дар силсилаи 
андешањои илмиву идеологии муаллифон мањсуб мешавад. Вале аз назари мўњтавои таърихӣ, 
њикояти таърихи дифои Хуҷанд дар ин китоб бар се мењвар бунёд шуда ва он иборат аз 
мавориди зайл аст:  

1. Хуҷанд шањри куњани тоҷикон ва Темурмалик - марди шуҷоъ ва ќањрамони миллии 
тоҷикон дар таърих аст. Аз ҷумла, омада, ки: «Мудофиаи шањрро ҷанговари шуҷои тоҷик 
Темурмалик роњбарӣ мекард… (ва) тоҷикон номи ќањрамони миллии худ Темурмалики 
пањлавони хуҷандиро њамеша бо ифтихор ба ёд меоваранд» [16, c. 130, 134].  

2. Таъкиди вежа ба њамкории Темурмалик бо султон Љалолуддин. Муаллифон мўътаќиданд, 
ки Темурмалик то охирин лањазот бо султон Љаолуддин њамроњ буд ва алайњи муғул набард 
мекард. Чунончӣ: «Дар сафи ҷанговарони аз њалокат рањоёфтаи Љалолуддин ќањрамони 
номдори мудофиаи Хуҷанд - Темурмалик низ буд, ки то охири њаёти Љалолиддин њамќисматаш 
буд» [16, С. 134].  

3. Зарурати пос доштани номи ќањрамонони миллӣ. Чунончӣ: «Номи Муњаммад 
Хоразмшњро туркманњову ўзбекњои замони мо њам фаромўш кардаанд, ки дар рагњояшон хуни 
ҷанговарони туркӣ бо рањбарии Љалолиддин барои истиќлоляти мењанашон ҷангидаанд, 
метапад, фаќат номи Љалолиддинро то имрўз дар хотир нигањ медоранд» [16, с. 134].  

Бояд гуфт, ки њамчунин дидгоњи мўъҷазу муфиди илмӣ дар мавриди ќањрамони таърих дар 
як китоби муњимму муфиди муштарак, ки ба забони русӣ дар замони ҷанг чоп шудааст, далел 
наметавонад бар он шавад, ки гўем, ки Б. Ѓ. Ѓафуров таъсирпазир аз дидгоњњои таърихии А. 
Прохоров шуда бошад. Баръакс, дидгоњи Б. Ѓ. Ѓафуровро дар ќазияи таърихи дифои мењан ва 
таъйини наќши Темурмалик бояд дар рисолаи илмии эшон, ки пас аз се соли чопи китоби 
мавриди назар ба забони тоҷикӣ таълиф шудааст, ба ҷиддӣ ҷуст.  

Баёни равшани таърихи дифои Хуҷандро, ки дар сафањоти нахустин китоби ҷомеи илмӣ-
паўњишии Б. Ѓ. Ѓафуров, ки соли 1947 [14] ба забони тоҷикӣ дар Сталинобод ба чоп расид, 
метавон аз сарчашмаи дидгоњи илмии муаллиф дар мавриди Темурмалик ва њодисаи Хуҷанд 
номид.  

Илова бар се мавориде, ки зикраш батафсил омад, Б. Ѓ. Ѓафуров дар нахустин китоби ҷомеи 
таърихи миллӣ, барои аввалин бор ба њайси як муаррихи миллӣ ќазияи таърихиро мавриди 
баррасии хеш ќарор дода ва аз ин тариќ номи яке аз ќањрамонони таърихи миллиро ба ҷомеаи 
собиќ шўравӣ муаррифӣ намудааст.  

Тафовути ҷузъие, ки дар матни тоҷикӣ ба чашм мехўранд, бештар марбут сабки нигоришанд. 
Чунончӣ, ба ҷойи ибораи «сагони гурусна» «каргасњои гурусна» истифода шудааст. (Муќоиса 
шавад: [9-134; с.14-241]. Дар матни тоҷикӣ, ибораи «ќањрамонони тоҷик» омадааст[14, с.241]. Ва 
низ омадааст: «Дар байни сарбозони аз дасти муѓулњо саломатмондаи Љалолиддин ќањрамони 
мудофиаи шањри Хуҷанд Темурмалик низ буд» [14, с.244].  

Муаллифи китоби мазбур таваҷҷўњи вежае дар тавсифи сифоти Темурмалик дошта, аз ҷумла, 
зимни наќли воќеаи Хуҷанд, мушаххасан ин гуна омадааст: «марди далер» ва «ќањрамони 
бошарафи мудофиаи шањри Хуҷанд» [14, с. 240 -244].  

Љойгоњи таърихии дифои Хуҷанд дар баробари њуҷуми муѓул, ба унвони натиҷагирӣ, хеле 
возењ арзёбӣ шудааст. Чунончӣ: «Умуман, ќањрамонии мудофиакунандагони Хуҷанд ва 
корнамоии сардори онњо Темурмалик яке аз бењтарин намунањои диловарии халќи тоҷик буд» 
[14, c.241].  

Дар нашрњои баъдии китоби мазбур, ки ба забони русӣ, ду бор, яъне солњои 1952 ва 1955 ба 
чоп расидаанд, таѓйироти ҷузъӣ, ки асосан ба сохтор ва таќсимбандии матлаб марбутанд, 
ќобили мушоњидаанд. Зимнан, бозбинии назарот ва бо иловањои ќобили таваҷҷўњ дар бахшњои 
дигари китоб бештар ба назар мерaсанд, то бахши мавриди назар.  

Баёни таърихи дифои Хуҷанд ва корномаи Темурмалику хуҷандиён дар ҷанги зидди муѓул 
бисёр мўъҷаз аст. Он чӣ, қобили таваҷҷўњ аст, ба бахши махсус ҷудо кардани таърихи њодисаи 
Хуҷанд мебошад, ки «Тимур Малик и героическая оборона Ходжента», ном дорад. (Р. к. ба: [10, 
С. 270-271;11, Т. 1, С. 298-299]. Дигар аз вижагии матни ҷадид, таъкиди махсус бар тўли замони 
муњосира аст, ки аз ҷумла, омада: «монгольские войска… безуспешно осаждали этот древний 
таджикский город» [10, С. 270; 11, Т. 1, С. 298]. Сифоти рањбари дифоъ, бо истифодаи ибораи 
«отважный воин» ҷамъбаст шудааст [10, С. 271; 11, Т. 1, С. 299].  

Азрёбии нињоии муаллиф аз ҷойгоњи воќеъаи Хуҷанд, даќиќан такрори дидгоњи ќаблист, ки 
зикраш батафсил омад. Чунончӣ: «Героизм защитников Ходжента составляет одну из 
замечательных страниц в истории таджикского народа. Несмотря на огромное превосходство 
сил протиника, осажденные не прекращали своей борьбы» [10, С. 271; 11, Т. 1, С. 298].  

Назари муаллиф дар мавриди њамкории Темурмалик бо султон Љалолуддин, таѓйир наёфта 
ва боз њам мўътаќид аст, ки: «Упорное сопротивление войскам Чингис-хана оказал также сын 
хорезмшаха Мухаммада - Джалолиддин. Вместе с присоединившимся к нему Тимур Маликом 
Джалолиддин нанес монгольским войскам ряд крупных поражении» [10, С. 272: 11, Т. 1, С. 299].  

Дидгоњи Б. Ѓ. Ѓафуров дар мавриди воќеаи дифои Хуҷанд, дар китоби мондагори 
«Тоҷикон», албатта, пас аз тааммул ва тафаккури амиќ, мўъҷазу пухта ироа гардидааст. 
Муњиммтарин вежагии матни охир вуҷуди ирҷои илмист, ки муаллиф зимни баёни њодисаи 
таърихӣ суд ҷуста ва ба вузӯњ воќеаи Хуҷандро «Мудофиаи ќањрамононаи Хуҷанд» номидааст. 
Ошкор аст, ин бор мардуми Хуҷанд дар мадди аввал ва сипас номи амири он, ба унвони «марди 
ҷасури ҷангӣ» ќарор дода шудааст[15,c.449].  

Арзёбии нињоии таърихи дифои Хуҷанд дар баробари њуҷуми муғлон, аз диди илмӣ, бисёр 
арзишманд ба назар менамояд. Чунончӣ, дар ин китоб омадааст:  

«Ќањрамононии мудофиакунандагони Хуҷанд яке аз дурахшонтарин сањифањои таърихии 
халќи точик мебошад. Онњо бо вуҷуди хеле кам будани ќувваи худ муборизаро ба муќобили 
ќушуни пуршумори душман ќатъ накарданд» [15, c. 449].  

Бори дигар таъкиди соњиби китоби «Тоҷикон» бар наќши мардуми Хуҷанд дар дифои 
ватанашон ишораи мустаќим бар арҷгузории муаллифи китоб бар арзишњои неки инсонӣ 
дорад. Дигар аз муњимтарин тазаккуроти ин устоди бузурги илми таърих дар робита мавзўи 
ҷойгоњи таърихии њодисаи Хуҷанд, таъйин ва арзёбии корнамоии Темурмалик ва шахсияти ў 
дар љангњои зидди истилогарони хунхори аҷнабист. Аз диди Б. Ѓ. Ѓафуров, њокими Хуљанд 
сарбози љасур ва мењанпарасти тољик буда, ки дар дифои ватан љонбозињо кардааст [12, с.450-
451]. 

Дигар аз мавзўоте, ки дар китоби «Тоҷикон» махсус зикр шудааст, масъалаи таќдири султон 
Љалолиддин, ки аз њамроњони Темурмалик мебошад. Б. Ѓ. Ѓафуров бар ин назар аст, ки «писари 
Муњаммади Хоразмшоњ - султон Љалолиддин њам ба муќобили ќўшуни Чингизхон муќовимати 
ҷиддӣ намуда, бо њамроњии Темурмалик ба истилогарони муѓул чандин зарбаи шадид расонид. 
Вале саранҷом худи ў низ дар моњирибаи наздикии Њинд дучори шикаст гардида, аз сањнаи 
мубориза бурун рафт»[15, с. 450].  

Дар зимн мутаваҷҷењ бояд шуд, назари муаллифи китоби «Тоҷикон» нисбат ба ҷойгоњи 
султон Љалолиддин дар таърихи муборизаи мардумони Моваруннањру Хуросон алайњи 
истилогарони муғул, дар воќеъ, яке аз мудаллалтарин дидгоњњои илмӣ дар илми таърихнигории 
собиќ шўравӣ мањсуб мебошад.  

Аз тањлили муќоисаӣ ва наќди тахассусии мўњтавои матни кутуби мавриди назар ошкор 
мешавад, ки Б. Ѓ. Ѓафуров, бо вуҷуди набудани тањќиќоти комилан тахассусӣ ва академикӣ дар 
мавзўи таърихи њодисаи Хуҷанд ва шахсияти таърихии Темурмалик, боз њам барои ироаи 
дидгоњи ќатъии хеш тааммули бисёр амиќу боназокат аз худ зуњур намуда, дар нињоят аз ироаи 
назари хеш мабнӣ бар асл ва насаби рањбари дифои Хуҷанд, сарфи назар менамояд. Барои 
муаллиф, ин бор мавзўи нажоди рањбари дифоӣ муњим нест, балки ин муњим аст, ки мардуми 
Хуҷанд тавонистанд аслитарин омилони рашодатњо ва ќањрамонињои беназири таърих шаванд.  

Дур нест, ки иртиботи корӣ, маслињатњо ва машваратњои шахсии Б. Ѓ. Ѓафуров ба унвони 
директори Институти ховаршиносии Академияи улуми собиќ шўравӣ бо мутахассисони 
дараҷаи аввали таърихи асри муѓули он рўзгор, аз ќабили: А. Ю. Якубовский, И. П. 
Петрушевский, З. М. Буниятов ва дигарон боис шуда, то зарурати анҷоми тањќиќот ва 
пажўњишњои амиќу сангини илмӣ дар таърихи истилои муѓул ва аз ҷумла, дар ќазияи шахсияти 
Темурмалик ва њодисаи шањри Хуҷандро яке аз вазоифи муњаќќиќин барои оянда вогузоштааст.  

Бесабаб нест, барои нахустин бор пажўњиши гаронарзиши илмӣ дар робита бо таърихи 
истилои муѓул, даќиќан, пас аз панҷ соли нашри китоби «Тоҷикон», яъне соли 1977, ки аз сўи 
чанд тан аз маъруфтарин мутахассини таърихи асри муѓул анҷом гирифта буд, дар Маскав зери 
назари академисиан С. Л. Тихвинский ба чоп расид. Ин маҷмўаи илмии арзишманд, то кунун ду 
маротиба ба чоп расида ва бешакк, аз зумраи пажўњишњои сангин илмии даврони шўравӣ 
мањсуб мешавад [18]. 

Метавон њадс зад, профессор И. П. Петрушевский, нахустин муњаќќиќе буд, ки пажўњиши 
вижаеро пиромуни таърихи дифои Хуҷанд дар баробари њамлаи муѓулро мањз дар њамин 

маҷмўаи илмӣ ироа дод, ки шакк нест, бо таъйид ва тасдиќи Б. Ѓ. Ѓафуров сурат гирифтааст ва 
наќду баррасии он навиштори арзишманди илмӣ дар ҷойи дигаре хоњад омад [17, c.127-128].  

Натиҷагирӣ: Моя ва пояи аслии дидгоњи Б. Ѓ. Ѓафуров пиромуни мавзўи таърихи дифои 
Хуҷанд дар ҷанги зидди муѓул ва таъйини наќши таърихии Темурмалик дар таърихи 
муборизоти озодихоњонаи мардуми тоҷик њамеша мавриди таваҷҷўњи муаллиф ќарор дошта, 
вале дидгоњи барои нахустин бор ба забони русӣ дар китоби «Таджикский народ в борьбе за 
свободу и независимость своей родины», бо њамкории А. Прохоров ҷињати таблиѓи васеъ аз 
корномањои таърихии миллати тоҷик ва низ барои таќвияти идеологияи болшевикии замони 
шўравӣ ироа гардидааст.  

Агарчӣ, дидгоњи илмии Б. Ѓ. Ѓафуров дар мавзўоти марбут ба таърихи муборизоти мардуми 
тоҷик алайњи истилогарони бегона, тибќи суннати замони шўравӣ ба забони русӣ баён 
шудаанд, вале воќеъият ин аст, ки маншаи назароти эшонро дар ќазияи фавќуззикр дар 
рисолањои илмии эшон, ки дар дањањои 50-70 асри гузашта таълиф шудаанд, ба гунаи возењ 
метавон ошкор намуд.  

Дар тўли беш аз 30 сол, яъне аз замони таълифи китоби «Таърихи ќадимтарин, ќадим ва 
асрњои миёна» то чопи китоби «Тоҷикон» (с.1972, ба забони русӣ), дидгоњи Б. Ѓ. Ѓафуров дар 
ќазияи ҷойгоњи таърихии Темурмалик бисёр андак таѓйир ёфта ва агар, ањёнан, тањаввулоти 
ҷузъӣ дар бањси таърихи мавриди назар ба миён омада бошад, бидуни шакк, натиҷаи саъйи 
муаллиф дар ҷињати тасњењи назар бар пояи додањои навини илмӣ ва ношӣ аз тааммулњо ва 
тафаккурњои амиќу мукаррар будааст.  

Агар нависандаи шањири тоҷик С. Айнӣ нахустин наќќоли баёни њодисаи таърихӣ ва 
суратгари моњири симои Темурмалик дар адабиёти бадеии замони шўравии собиќ бошад, пас 
муаррихи муаррихон Б. Ѓ. Ѓафуровро меъмори аслии дидгоњи мактаби илмии таърихнигории 
миллӣ дар ин ќазия баршумурд.  

Пўшида нест, дидгоњи ќатъӣ ва нињоии Б. Ѓ. Гафуров пиромуни ҷойгоњи таърихии 
Темурмалик, ки дар китоби «Тоҷикон» баён шудааст.Ҷони навиштањои ин устоди устодони 
таърихнигори миллӣ ин аст, ки дар нињоят мардуми Хуҷандро омили аслӣ ҷињати созмон 
додани дифои машњур дар таърих дониста ва њамзамон малики ин шањри таърихиро, сарфи 
назар аз хостањои идеологии њокими ваќт, ба унвони ќањрамони беназари таърихи миллӣ 
муаррифӣ намудааст, ки ин худ фаќат як намунае аз хадамоти таърихии муаллифи китоби 
ҷовидонаи «Тоҷикон» барои тоҷикон мебошад, ки бояд ба шоистагӣ арҷгузорӣ кард.  

